
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩০
কাহিনী




পতিতা






ধন্য তােমারে হে রাজমন্ত্রী,
চরণপদ্মে নমস্কার।

লও ফিরে তব স্বর্ণমুদ্রা’
লও ফিরে তব পুরস্কার।

ঋষ্যশৃঙ্গ ঋষিরে ভুলাতে
পাঠাইলে বনে যে কয়জনা

সাজায়ে যতনে ভূষণে রতনে,—
আমি তারি এক বারাঙ্গনা।

দেবতা ঘুমালে আমাদের দিন,
দেবতা জাগিলে মােদের রাতি,

ধরার নরক-সিংহদুয়ারে
জ্বালাই আমরা সন্ধ্যাবাতি।

তুমি অমাত্য রাজ-সভাসদ
তােমার ব্যবসা ঘৃণ্যতর,

সিংহাসনের আড়ালে বসিয়া
মানুষের ফাঁদে মানুষ ধর।

আমি কি তােমার গুপ্ত অস্ত্র?
হৃদয় বলিয়া কিছু কি নেই?

ছেড়েছি ধরম, তা বলে ধরম
ছেড়েছে কি মেরে একেবারেই!

